
Buyuk alloma, daho ijodkor Alisher Navoiy hayoti va ijodi bilan tanishib kelmoqdasiz.
Millatimiz faxri bo‘lmish bu zotning asarlari, ularning mazmun-mohiyati to‘g'risida tasavvurga
egasiz. Ushbu sinfda Siz uning “Xamsa” asari bilan batafsilroq tanishasiz. Sharqda
xamsachilikning o‘ziga xos tarixi va an’anasi mavjud. “Xamsa” yozishni ozarbayjonlik ulug’
shoir Nizomiy Ganjaviy boshlab bergan. Lekin u bu asarini avvaldan niyat qilib, ma’'lum bir
reja asosida yaratmagan. Nizomiy 1173—1179- yillarda Arzinjon hokimi Faxriddin
Bahromshohga bag‘ishlab “Maxzan ul-asror” (“Sirlar xazinasi”) nomli hamdnoma yozadi.
1180—1181- yillarda Iroq hukmdori To‘rg‘ul II ning iltimosiga ko‘ra “Xusrav va Shirin”
dostonini yaratadi. 1188- yilda Shirvonshohlardan Axsatan I Nizomiyga “Layli va Majnun”
dostonini yozishni buyuradi. 1196- yilda hukmdor Alovuddin Ko‘rpa Arslonning topshirig‘i f
bilan Bahrom haqida “Haft paykar” (“Yetti go‘zal”) maydonga keldi. 1196—1201- yillarda
“Iskandarnoma” yaratiladi. Shu tariga 1173—1201- yillar oraligida — 28 yil davomida
muallifning besh dostoni dunyo yuzini ko‘rdi. Shundan so‘ng adibda turli yillarda bitilgan bu
dostonlarni jamlab, yagona bir nom bilan atash fikri tug‘ilgan va “Panj ganj” (“Besh xazina”)
nomi bilan mashhur bo‘lgan birinchi “Xamsa” vujudga kelgan.

Dehlaviydan qariyb 200 yil keyin ikki buyuk xamsanavis maydonga chiqdi. Bular Jomiy va
Navoiy edilar. Jomiy avval quyidagi besh asarni yozdi: “Tuhfatul-ahror” (“Erkinlar tuhfasi”),
“Sabhatul abror” (“Yaxshilar tasbihi”), “Yusuf va Zulayho”, “Layli va Majnun”, “Xiradnomayi
Iskandariy”. Bu besh asarni 1485- yili yozib tugalladi. Keyin “Silsilat uzzahab”, “Salomon va
Absol” asarlarini qo‘shib, “Xamsa”sini yetti dostonga yetkazdi va “Haft avrang” (“Yetti taxt”)
deb atadi. Alisher Navoiyning “Xamsa”si boshqalardan farqli ravishda muallifning ona tilisida
— turkiy tilda yozildi. Buni ozbek kitobxonlarining ortib borayotgan ehtiyoji, o‘zbek adabiy
tili va adabiyotining taraqqiysi hamda istigboli talab gilar edi. Bunday ulkan, katta jasorat
talab qiladigan mas’uliyatli ishga daho ijodkor Navoiygina jur’at gila olardi. Shuning uchun
“Layli va Majnun” dostoni xotimasida Nizomiy va Dehlaviyni ta’riflar ekan, turkiy (o‘zbek)
tilida “Xamsa” yozishning sababini shunday izohlaydi:

..Gar nukta lari olamni tutti,

G‘avg'olari ins-u jonni tutti.
Chun forsiy erdi nukta shavqj,
Ozroq edi andi turk zavqi.

Ul til bila nazm bo‘ldi malfuz,
Kim forsiy anglar o‘ldi mahfuz.
Men turkcha boshlabon rivoyat,
Qildim bu fasona4 ni hikoyat.

Kim shuhrati jahonga to‘lg‘ay,

Turk eliga dog‘i5 bahra bo‘lg‘ay.

Navoiy o‘z salaflarining yuksak san’atkorligini sharaflaydi, ularning adabiy tajribalaridan
ta’lim olganligini e’tirof qiladi. Dostonlarning muqaddima qismida ustozlariga bag‘ishlab
maxsus boblar yozib, ularni ulug‘laydi.

U og'ir va mas’uliyatli vazifani muvaffaqgiyat bilan ado etdi. Nihoyat qisqa bir muddat — ikki
yil (1483—1485) davomida 51 ming misradan ortiq besh dostonni yozib tugalladi. U 1483-
yilda “Haytar ul-abror” falsafiy-ta’limiy dostonini, 1484- yilda uch asarni: “Farhod va Shirin”
hamda “Layli va Majnun” ishq gissalarini, “Sab’ai sayyor” ishqiy-sarguzasht dostonini, 1485-
yili esa “Saddi Iskandariy” qahramonlik dostonini yaratdi. Dostonlar, butun Sharq mumtoz
adabiyotida bo‘lganidek, an’anaviy muqaddima — hamd va na’t qismlari bilan boshlanadi.
Hamd — Yaratuvchimiz Allohni ulug'lash, unga shukronalik, na’'t esa payg‘ambarimiz
Muhammad (a.s.) alqovidir.

“Farhod va Shirin”

“Xamsa”ning bu ikkinchi dostoni ishqiy-sarguzasht xarakteridadir. Hajmi 5782 bayt. Aruzning
hazaji musaddasi mahzuf vaznida yozilgan. Muallif bu asarni “shavq dostoni” deb ataydi.
Sababi unda ishq kuylanadi, ishq talqgin qilinadi, ishq ulug‘lanadi. Bu shunday ishqgki, u insonni
poklaydi, ezgulik sari yetaklaydi, unga o‘zligini tanitadi, bir soz bilan aytganda, komillik
sifatlarini tarbiyalaydi. Chunki u odamga, olamga, butun borligqa mehr bilan, muhabbat bilan
yo‘g'rilgan va oxir borib Yaratganning o‘ziga ulashib ketadigan ishqdir. Binobarin, dostonda
Navoiyning komil inson haqidagi orzuo‘ylari ifoda etilgan. [jodda o‘ziga xoslikka intilgan adib
o‘zigacha bo‘lgan bu doston an’anasiga ijodiy yondashadi. Doston Navoiygacha “Xusrav va
Shirin” shaklida mashhur edi. Ularda markaziy obraz shoh Xusrav edi. Lekin u komillikdan
yiroq, ishqda beqaror, muhabbatdan toj-taxtni ustun bilguvchi xudbin shaxs. Shuning uchun
Navoiy uni Shirinning muhabbatiga ham, yozilajak dostonidagi bosh obraz darajasiga ham
loyiq ko‘rmaydi. U Farhodni bosh obraz qilib oldi va bu bilan dostonning qurilishini,
mazmunini tamomila o‘zgartirdi. Mazkur o‘zgarish xamsachilikka shoir kiritgan eng katta
yangilik edi.
Yozib jon mus’hafidan ikKki oyat,

Debon Farhod-u Shirindan hikoyat,

— degan shoir 0z dostoniga “Farhod va Shirin” nomini beradi. Dostonning asosiy voqealari
ovozasi olamni tutgan, qudrat-u shavkatda, davlat-u shuhratda yagona Chin xoqonining
farzandsizligi va bundan uning so‘ngsiz iztiroblarga tushganligi tasviri bilan boshlanadi.
Birdan-bir orzusi o'gfillik bo‘lish edi. Maqgsadiga yetish uchun ko‘p nazrlar qildi, talay
dirhamlar sochdi, o‘g‘ilsizlarning ko‘nglini oldi, otasizlarga otalik qildi. Xayriyatlari zoye
ketmadi. Olloh iltijolarini ijobat qilib, unga o‘g'il ato etdi.

Xulosa qilib aytish mumkiki Buyuk mutaffakir betakror o’z davrining namoyondasi Mir
Alisher Navoiy o’z davrining buyuk mutaffakkirlariga hos va mos holatda izdosh bo’a olganligi
va diniy va dunyoviy bilimlarni chuqur egallaganligi bilan ajirab turadi. U harbir yozgan
she’rlari,dostonlari va g'zazallarini ham dunyoviy, ham diniyyondashgan holatda yoza olgan.
Harbir yozilfgan asarlari ollohnng inoyati ila hozirgi davirdaham o’z qadir gimmatini saqlab
kelmoqda.

